
GOUVÈNÈ CUOMO ANONSE LANSMAN YON SANT VIZITÈ $7 MILYON NAN SANT 

EDIKASYON ANVIWONMANTAL FIVE RIVERS  
 

Ou ka wè yon kontrandi nouvo sant vizitè a la 

 
Gouvènè Andrew M. Cuomo jodia te anonse demaraj yon sant vizitè $7 milyon nan 
Sant Edikasyon Anviwonmantal Five Rivers nan Konte Albany ap sèvi kòm yon sit 
ansèyman aktif pou resous natirèl ak sijè anviwonmantal ansanm avèk yon modèl 
teknik bilding vè. 
 
“Nouvo sant vizitè a ap ede sipòte touris ak rekreyasyon anplennè pou plizyè dizèn 
milye vizitè nan gwo destinasyon Capital Region an,” Gouvènè Cuomo te deklare. 
“Nou angaje pou pwomote park top-notch New York ak zòn lwazi yo e nou konnen depi 
vizitè yo eksperimante l pou tèt yo, yap kontinye retounen.”  
 
Nouvo sant vizitè a ap ofri egzibisyon pratik epi afiche sa ki apwopriye pou moun yo ki 
gen yon varyete bezwen, ak bray, enpresyon gwo karaktè ak gid fòma odyo pou chak 
santye ap kontinye disponib. Sant Five Rivers la ap kontinye ofri pwogram ak aktivite 
jan kontriksyon an otorize l, e li prevwa pou fini nan desanm 2016. Bilding lan ap gen 
ladan bwa rekòlte nan pyebwa yo ki anplas, sistèm solè fotovòltayik, fenèt ak kondwit 
twati operab, twalèt a fèb ekoulman, ekleraj LED ak kapasite mouvman deteksyon, 
koleksyon dlo lapli ak sistèm dlo gri, sa vle di dlo pwi ki kolekte ak itilize pou evakye 
twalèt yo.  
 
Nouvo bilding lan ap ranplase sant vizitè ki egziste deja, sa ki te orijinalman yon 
kafeterya nan Kanpis Bilding Biwo Eta nan Albany. Vizyon Achitèk yo nan Albany te fèt 
alafwa nan nouvo sant lan ak bilding ki adjasan a pwogram Wendy Repass Suozzo 
Guided School, sa ki te dedye nan jen 2012. Anplwaye nan Depatman Konsèvasyon 
Anviwonman Eta te bati pwogram Lekòl Gide avèk yon sipò fiskal pasyèl ki soti nan 
Repass fanmi an kolaborasyon avèk Friends of Five Rivers yo ak Trust Eritaj Natirèl. 
Depi nouvo sant vizitè a fini, toulède bilding yo ap sètifye LEED. 
 
“Pandan plizyè deseni Five Rivers te sèvi kòm yon mize vivan, ofri moun tout laj yon 
rich varyete opòtinite ki gide ak sa ki oto-gide pou eksperimante nati a dirèkteman,” te 
deklare Komisyonè pa Entèrim DEC kap rantre Basil Seggos. “Nou aplodi Gouvènè 

Cuomo pou efò kontinyèl li nan ofri Nouyòkè ak vizitè yo nouvo fason pou eksperimante 
vas resous natirèl eta.” 
 
Biwo Sèvis Jeneral la te atribye $7 milyon nan kontra pou bati nouvo sant lan pou: AOW 
Associates, Inc. nan Albany pou konstriksyon; Lacorte Companies, Inc. nan Troy pou 
travay elektrik; DiGesare Mechanical, Inc. pou plonbri; ak fanmi Danz Mechanical LLC 
nan Albany pou chofaj, vantilasyon ak enstalasyon èkondisyone. Kontra pou 
fabrikasyon pyès yo ap atribye nan yon avni pwòp. 
 
Komisyonè OGS RoAnn Destito te deklare, “Gouvènè Cuomo se yon gwo defansè 
pou konstriksyon dirab e mwen kontan paske OGS te anmezi pou fè patenarya avèk 
DEC sou bilding sa ki pral gen plizyè karakteristik vè enkli chofaj jeo-tèmal ak 
refwadisè, panèl solè dlo cho ak yon twati veyetatif. Benefis edikasyon ak 
anviwonmantal pwojè sa ap pote nan kominote a ap eksperimante pou ane kap vini yo.” 
 
Sant Five Rivers la ankouraje patisipasyon kominotè ak jesyon anviwonman grasa 
koneksyon pratik avèk lanati. Manm yo nan kominote lokal la gen yon sans plas 
pwopriyete, sa ki esansyèl pou ofri pwogram kalite ak sèvis. Patenarya Depatman 
Konsèvasyon Anviwonman avèk Friends Five Rivers la se yon modèl prive/piblik 
enpòtan ki te yon ekspozisyon pandan anpil ane pou enspirasyon ak fòmasyon pou 
pwochen jenerasyon lidè anviwonmantal yo. 
 
Senatè George Amedore te deklare, “Five Rivers te yon pati entegral nan kominote 
nou an, pèmèt vizitè yo aprann sou lanati nan yon anviwonman pratik ki soulve yon 
apresyasyon pou anplennè. Nouvo sant vizitè a demontre angajman New York pou 
penetre yon apresyasyon pou anplennè nan pwochen jenerasyon yo.” 
 
Manm Asanble John McDonald te deklare, “Sant Edikasyon Anviwonmantal Five 
Rivers a se yon resous kominote nou an konte sou li pou ankouraje bon jan kalite 
aktivite anplennè, e li ankourajan pou wè envestisman ke pwochen jenerasyon an ka 
itilize. Mwen pa ka tann pou pwogram lan elaji ak kontinye disponibilite nan samdi yo 
pou fanmi yo ka pwofite de zòn sa ansanm.” 
 
Manm Asanble Pat Fahy te deklare, “Five Rivers te yon trezo rejyonal pou fanmi m ak 
plizyè fanmi nan Capital Region, ofri yon chans pou aprann sou epi eksperimante lanati 
nan sa ki pi bon. Mwen aplodi Gouvènè a pou angajman l pou konsève ak amelyore sa 
ki reyèlman se yon bijou. Jenerasyon Nouyòkè aktyèl ak pwochen yo ap apresye 
envestisman sa a pou deseni kap vini yo.” 
 
Dr. Robert J. Gordon, Prezidan Friends of Five Rivers, te deklare, “Plizyè milye 
timoun lekòl ap patisipe nan Pwogram Lekòl Gide a chak ane, e anpil ladan yo kontan 
pou fè fanmi yo retounen nan Five Rivers pou eksperimante plezi pou dekouvri lanati 
ansanm. Nouvo sant vizitè a ap enspire vizitè yo alafwa lwen ak pre pou soti epi pwofite 
de lwazi anplennè epi pwofite de kote spesyal sa.” 
 
Jaimz Edwards, Direktè Egzekitif ak Prezidan Youth Ed-Venture ak Nature 

Network, te deklare, “Youth Ed-Venture ak Nature Network itilize pouvwa pou 
transfòme jèn iben e nou kontan pou pote jèn Vil Albany yo a nouvo sant vizitè a nan 
Five Rivers. Fè timoun yo ale deyò se yon fason pwouve pou ede yo nan lekòl ak pou 
aprann sou diferan opsyon karyè nan resous natirèl ak syans anviwonmantal.” 
 
Plis pase 70,000 vizitè vini chak ane nan sant Five Rivers pou lekòl ak pwogram jèn, 
pwogram piblik, ak pwogram ansanm avèk sèvis pou adilt yo. Nouvo sant lan ap ouvè a 
9 a.m. jiska 4:30 p.m. lendi jiska samdi. Sant modèn lan ap atire non sèlman nouvo 
vizitè nan Five Rivers, men egalman vizitè yo ki vini deja kòm ekspozisyon ak sezon yo 
chanje.  
 
Pwogram samdi yo gen ladan randone, gade lafòn, rakèt ak kan ki enspire moun pou yo 
ale anplennè. Jedi yo ofri pwgram plezi fanmi apre lekòl pou elèv yo ki nan klas k-5 ki 
santre sou eksplorasyon anplennè, e chak semèn yap chèche diferan sijè tankou 
zwazo, ensèk, pyebwa ak etan.  
 
Yo bay leson sou plas pou klas lekòl an patenarya avèk Friends of Five Rivers atravè 
Pwogram Lekòl Gide. Leson ke Friends docents te anseye yo santre sou sijè istwa 
natirèl lè yo mennen elèv yo nan wiso, chan ak forè pou temwen konsèp anviwonmantal 
nan pratik. Sipòte pa bousdetid Friends of Five Rivers, preske senkant pousan lekòl yo 
ap patisipe nan Pwogram Lekòl Gide e yo nan distri lekòl iben Albany, Schenectady ak 
Troy.  
 
Nan 2016, Five Rivers ap akeyi manm Kò Excelsior Conservation pou travay sou yon 
santye istorik nan tout teren sant lan. Gouvènè Cuomo pa twò lontan de sa te lanse 
Excelsior Conservation Corps, yon nouvo pwogram rezidansyèl edikasyon 
anviwonmantal AmeriCorps ak jesyon pou moun ki gen laj 18 a 25 ane. Manm Kò yo ap 
fè rechèch epi dokimante istwa rich jesyon lafòn ak wòl enpòtan Kò Konsèvasyon Sivil 
nan kad istwa Five Rivers. Yo pral bati sou kyòs yo avèk pano entèpretasyon kap 
montre istwa zòn lan epi kreye yon gid santye pou bay enfòmasyon adisyonèl sou chak. 
Pou w aplike pou patisipe nan klas inogiral ECC a, vizite www.ny.gov/ECC pou jwenn 
plis enfòmasyon sou Kò a.  
 
Sant Edikasyon Anviwonmantal Five Rivers lokalize nan 56 Game Farm Road, Delmar, 
NY 12054. Vizite http://www.dec.ny.gov/education/1835.html pou w jwenn plis 
enfòmasyon sou sant lan ak opòtinite pou gade lafòn.  

